
Abstract  

Research Summary: This research is entitled (Khal Dictionary, a preliminary attempt 

towards an academic dictionary), in which I shed light on the foundations and 

characteristics of the Khal Dictionary, show the positive and negative aspects of the 

dictionary, and take into account the foundations of the academic dictionary in it. consists 

of the first research researchers dealing with the beginning of the attempt to place the 

dictionary and the deficiencies of the dictionary of the Kurdish language, and the second 

with the dictionary’s characteristics, types and classification. The research found several 

results, the most important of which: One of the important characteristics of an khal's 

dictionary is that it first addressed the words of all dialects and explained them. This work 

is the basis for the dictionary that comes after them and can be used when setting up an 

academic dictionary . 

 )معجم  خال محاولة مبدئیة نحو معجم أكادیمی(  
  سالم حسن عزيز م.

الحلبجة , أقليم كردستان قسم اللغة الكردية, كلية التربية الشهرزوورو, جامعة   

 لص ستخالم 

هذا البحث بعنوان ) قاموس خال محاولة مبدئية نحو قاموس أكاديمي( حيث ألقي الضوء فيه على  
أسس  ومراعات  القاموس  في  والسلبية  الإيجابية  الجوانب  وإظهار  الخال  قاموس  وخصائص  أسس 

يتكون البحث من مبحثين المبحث الأول يتناول الباحث بداية محاولة وضع    .القاموس الاكاديمي فيه
المعجم اللغوی و نواقص معجم اللغة الكوردية، وفی المبحث الثانی يتناول خصائص المعجم وأنواعه 
وكيفية تصنيفه. وقد توصل البحث إلى عدة نتائح أهمها: إحدى الخصائص المهمة لمعجم خال هی  

رة كلمات كل اللهجات وقام بشرحه، حيث تعد هذا العمل أساسا للمعاجم التی تأتی  أنه تناول لأول م
 بعده ومن الممكن الاستفادة منه عند وضع المعجم الأكاديمی.

 معجم خال، اللغة، القوم، المعجم الأكاديمی: الكلمات الدالة
 

 

 فەرهەنگی خاڵ هەنگاوێكی سەرەتا بەرەو فەرهەنگی ئەكادیمی 

مامۆستا  - حەسەن عەزیزسالم   

رێمى كوردستان، هە  بجە ڵە، زانكۆى هە پەروەردەی شارەزوور  كوردی، كۆلێجى زمانی  شىبە   

 

 پوختەی توێژینەوە:

ئەم توێژينەوەيە بەناونيشانی )فەرهەنگی خاڵ هەنگاوێكی سەرەتا بەرەو فەرهەنگی ئەكاديمی(، کە  

تايبەتمەندييەکانی فەرهەنگی خاڵ و پيشاندانی لايەنی ئەرێنی و  تێيدا تيشک خراوەتە سەربنەماو  

نەرێنی فەرهەنگەکەو شێوازی ڕەچاوکردنی بنەمای فەرهەنگی ئەکاديمی تێيدا. ) توێژينەوەكە لە  

باسی سەرەتای فەرهەنگ دانان و  زانی    یبەپێویست توێژەر    دايەکەم  لەبەشی  دوو بەش پێكهاتووە:

لە بەشی دووەمدا فەرهەنگ و جۆرو پۆلێنکردنی    بكات،  وردیکەموکورتی فەرهەنگی زمانی ک 

توێژەر لە توێژينەوەكەيدا ڕێبازی مێژويی و    تايبەتمەندی فەرهەنگ خراوەتە ڕوو. بنەماو  هەروەها  

يەکێک  پەسنی و شيكاری بەكارهێناوە. توێژينەوەكە بە چەند ئەنجامێک گەيشتووە، کە ديارترينيان  

تايبەيمەندييە گرنگەکانی  تێدا    ی خاڵ فەرهەنگ   لە  يەکەم جار، وشەی هەموو زارەکانی  بۆ  ئەوەيە 

اوەتەوە، بووەتە بناغەيەک بۆ فەرهەنگەکانی دوای خۆيی و دەکرێت  رو واتاکەی لێکد   وەتەوەاکۆکر

 .  لە دانانی فەرهەنگی ئەکاديميدا سوديی لێ وەربگيرێت 

 فەرهەنگی ئەكاديمی( ، فەرهەنگی خاڵ ، زمان، نەتەوە، فەرهەنگ) وشە:کليلە  

 

 پێشەكی:  

نەتەوە   لەو  یەک  گەرچی  کورد  میللەتی  میللەتانە،  پێناسەی  بنەمای  زمان  ئەکادیمی  فەرهەنگی 

لەدێر زەمان بە کوردستان  دەکرێت  ناوزەد  لەو جوگرافیایەی  بەڵام    ؛   نیشتەجێیە   ەوە دێرینانەیە،کە 

ب  نەبوون  لەبار  کات  هیچ  دەرەکییەکان  و  خۆیی  نێو  بەئاواتهەلومەرجە  گەیشتن  فەرهەنگی    ی ۆ 

زمان ئەوانەش    ،ئەکادیمی  هەموو  سەرباری  بووە،  ئامانجە  ئەو  بەپێچەوانەی  شەپۆلیان  هەمیشە 

ئەم میللەتە نەسرەوتون و کۆششی فرەیان کردووە بۆ گەیشتن بەو ئامانجە، بەڵام بێگومان    ی ڕۆڵەکان 

تۆفیق وەهبی و    ،پێویستەئەکادیمی خەرمانێکەو کۆششی زۆرو زەوەندەی    یفەرهەنگ  هەرچەندە 

ئەوە ئێمە هێشتا واین    ی بارتەقائەدمۆنس لە گەڵ زەبیحی لە فەرهەنگەکانیاندا کاری باشیان کردووە،  

هەتا ئێستا چەند مەڵۆیەکمان جەم کردووە، بۆ گەیشتن بەو ئاسۆیە زمانی    دا، ئەو ئاواتە  ی لە دامێن

و شەوو ڕۆژی    ڕۆڵەکانیەتی. ئەوەی مامۆستای خاڵ پێی هەستاوە ی  خامەدەست و    لە   ی کوردی چاو 

بەر یەک ڕاناوە هەنگاوێکە بەرەو  ن سەر یەک ناوە هەزاران وشەی بەشێوە زارە جیاوازاکان لەبەرا

 .  فەرهەنگی ئەکادیمی

 توێژینەوەكە:   ناونیشانی (١/ ٠
ئەكاديمی(،ئەم توێژينەوەيە،       بەرەو فەرهەنگی  هەوڵێکە  )فەرهەنگی خاڵ هەنگاوێكی سەرەتا 

 . بەمەبەستى ناساندن و گرنگی فەرهەنگی خاڵ و فەرهەنگی ئەکاديمی 

 ( هۆى هەڵبژاردنى توێژینەوەكە: 2/٠
بابەتێکی        کە  بوارەدا،  لەم  زمانى  توێژينەوە  گرنگى  بەشێکى  لە  لێکۆڵينەوەيە  زمانە.  گرنگی 

کوردى کە فەرهەنگە، هەر لەم ڕوانگەيەوە پەرۆشيمان بۆ زمانى کوردى و لايەنى پاراستنی زمان،  

پێويستمانزانى  فەرهەنگسازی  بە  لەلايەنى  وردبوونەوەيەک  زانستى    )فەرهەنگی  بەشێوەيەکى 

تێک بە زمانى کوردى و بەرهەمێکى نوێ بخەينە  ،وەک خزمە ,( لەزمانی کورديدا بکەينئەکاديمی

 سەر لايەنى زمانەوانى کتێبخانەى کوردى. 

 ( ئامانجى توێژینەوەكە:3/٠
گرنگترين         دەستنيشانى  ورد  و  زانستى  کەبەشێوەيەکى  ئەوەيە،  توێژينەوەيە  لەم  ئامانجى 

دانانی فەرهەنگ باسی گرنگی  بکەين،  دياری  ئەکاديمی  لەو  بنەماکانی فەرهەنگی  بکەين   ی خاڵ 

 . سەردەمەدا بۆ پاراستنی وشەی زمانی کوردی

 

 

 ( کەرەستەى توێژینەوەكە: 4/٠
لەو سەرچاوە زانستيانەی،کە لە بواری فەرهەنگدا کاريان  ستەكانى لێکۆڵينەوەکە، بريتيە  ەكەر      

هەندێ جاريش پەنا بۆ ئەو سەرچاوەو نوسراوانەى ئێستا براوە،، ئێمە    لەسەرکراوە و نوسراون، 

 ياری بکەين. د  هەوڵمانداوە کۆمەڵێک ياساو دەستوورى گشتى لە بوارى فەرهەنگی ئەکاديميدا

 ڕێبازى توێژینەوەكە: ( 0/5
 . توێژينەوەکە پەيڕەوى ڕێبازى وەسفى و هەندێک جار مێژوويمان کردووە         

 وێژینەوەكە ( سنوورى ت0/6
ندا  سي وفەرهەنگنو کاری  ناوچەى توێژينەوەکە، فەرهەنگی خاڵ و ئەو کارانەی لە بواری    سنوری    

   کراون.

 ( گرفتى توێژینەوەكە: 0/7
کەمى سەرچاوەى پێويست لەبوارى فەرهەنگی ئەکاديمی، کار نەکردن لە بواری فەرهەنگدا         

و    واتا  ئاستى  و  سينتاکس  و  مۆڕفۆلۆژی  و  فۆنۆلۆژی  ئاستى   بە  پەيوەست  کورديدا  زمانی  لە 

 پراگماتيک، ئەمەش وادەکات کە تا ئێستا فەرهەنگێکی ئەکاديميمان نەبێت.   

 :ئەم توێژينەوەيە لە دوو بەش پێکهاتووە :ەوە ناوەڕۆکی توێژین( 0/8

بەلە بەشی يەکەمدا    کەموکورتی فەرهەنگی زمانی کوردی    و نووسين  فەرهەنگ   مێژووی   ئاماژە 

،هەروەها   خاڵ دراوە  فەرهەنگی  لە  باسی  , کراوە   باس  دووەمدا  بەشی  جۆری  لە  و  فەرهەنگ 

 ن کراوە. فەرهەنگ و بنەماو تايبەتمەندييەکانی فەرهەنگی ئەکاديميما

 
 نووسین: فەرهەنگ ( ١

 نووسین:   فەرهەنگ مێژووی( ١/١

  لەبەر ئەوەی   ،کانيندييەبگەڕێينەوە بۆ لای ه   پێويستە   ، لە جيهاندا  نووسی سەرەتای فەرهەنگ   ی باسلە  

، فەرهەنگيان بۆ ئەو وشانە دانا کە لە )رێکوێدا(دا ريەکەم جا  يندييەکان زاينيدا،ه  ی ( ٦- ٥لەسەدەی ))  

تا دەس بدەنە    يندييەکان . هۆکاری سەرەکی کە هاندەربوو بۆ ه حاڵينەدەبووهەبوون و خەڵکی لێيان  

لە  نووسی  چينێکانيش دەستيان داوەتە فەرهەنگ ئەمانيشدا    ودينی(بووە، لەگەڵ  )ئاينی  نووسی فەرهەنگ 

سەدەی دووەمی زاينيدا، فەرهەنگی زمانی چينی دانراوە. هەروەها  لە سەدەی هەشتەمی زاينيدا،  

ناوە   ناويشی  و  داناوە  عەرەبی  زمانی  بۆ  فەرهەنگی  يەکەم  فەراهيدی،  ئەحمەدی  کوڕی  خەليلی 

ديين  )کتاب العين(، ئەو هۆکارەی وای لە عەرەبەکان کرد بير لە فەرهەنگ دانان بکەنەوە، ئايين و  

وەک   هەر  قورئانی ئەوانيش،بوو  ئايەتەکانی  تێگەيشتنی  خوێندنەوەو  پارێزگاری  ويستيان    کە 

سەرەتای سەرهەڵدانی فەرهەنگ لەم  ە  وات،  (٢٣٨  : ٢٠١٢  : يق،فاروق عومەر صد ).(  پيرۆزبکەن

سەری هەڵداوە. یەکەم فەرهەنگ نیکخانتە ڤاسی بووە، لە    یندییەکان سەرەتا لای نەتەوەی ه  جیهانەدا

) س هۆکاری٦- ٥ەدەی  زاینیدا،  ئایینیش  سەرەک  (  فەرهەنگەکە  ه  لەدانانی  دوای    ێکان،یند بووە. 

دانان، هۆکاری سەرەکی لەدانانی فەرهەنگ    چینیەکان و پاشان عەرەبەکان دەستیان داوەتە فەرهەنگ 

قور   لای پارێزگاری  بۆ  بووەئعەرەبەکانیش  پیرۆز  نەفەوتێت   ،انی  پێشوو    .کە  نەتەوەکانی  واتا 

کە بنەمایەکی گرنگە بۆ مانەوەی  .  پاڵیپێوەنان، کەپارێزگاری لە زمانەکەیان بکەن  کاری ئایینی هۆ

 . هەر نەتەوەیەک لەم ژیانەدا

هەر نەتەوەيەک بە هەر    دەپێورێت،لەبەر ئەوەی کە هەموو گەلێک لەم گێتيەدا بە فەرهەنگەکەی  

لەسەر   بوارە جۆربە جۆرەکاندا کاری  لە  لە هۆکارەکان  فەرهەنگەکەی کۆکردبێتەوە  هۆکارێک 

ئەوا لەوبوارەدا لەپێش نەتەوەکانی ترەوە    ،کاری زۆرتری لەسەرکردبێت   لايەنێکەوە کردبێت، لە هەر 

تى فەرهەنگنووسانى ئێران  لەسەرەتاى سەدەى يانزەيەم  كتێبێک لە وشەى فارسى لە بەردەس  دەبێت. 

يان فەرهەنگى  (ئەبو حەفس سەغدی) وهينددا بووە، كە واديارەكتێبێکی بچووك بووە،كە ناوى نامەى  

يان لێناوە. نووسەرى ئەم كتێبە ديار نييە و ئەم فەرهەنگە گەواهيدەرى شيعرى هەيە  ( ئەبو حەفسە)

 .  كە بەداخەوە شوێنەوارێكى لەبەردەست نييە

كۆنترين فەرهەنگى فارسىى بەردەسىت, پشىت ئەسىتوور بە گەواهى شىيعرى, فەرهەنگى نووسىراوى  
اش  پش گرشىاسىت نامە, واتە  پابەناوبانگەو    (ئەبوو مەنسىورعەلى كورى ئەحمەدى ئەسىەدى توسىى)

بەكارهێنانى شىىىاعيرو    ۆم فەرهەنگەى زۆرتر بئە  ئەسىىىەدى.  نووسىىىيويەتى  كۆچى  ى458  ىسىىىال
 لە  تر،كە  فەرهەنگێكى.  پيتى كۆتاييەكەيانە  ريزبەندىوشىىەكان بەپێی  ڕووەوەەم  ئامادەو نوسىىيويەتى.ل

كر موتەهەر بن ئەبى قاسىم  ئەبوبە  نووسىينى ,  جەمالى(  فەروخنامەى  ),  ماوەتەوە  شىەشىەمەوە  سىەدەى
ى. لە كۆتايى سىىىەدەى  كۆچ580  ىسىىىالۆناسىىىراو بەيەزديە و مێژوويى ئەم بەرهەمە دەگەڕێتەوە ب

فەرهەنگێکی دانا،كە بە فەرهەنگى ميرزا   (رزا ئيبراهيم شىاە حسىين ئەسىفەهانىمي)دەيەم. لە ئێران  
ئيبراهيم يان فەرهەنگى ميرزا بەناوبانگە. ميرزا ئيبراهيم لە يەكەمين کەسىىىانێكە كە لە سىىىەرەتاى  
فەرهەنگەكەيدا بابەتگەلێكى لە بابى پيتەكان هێناوەتەوە و باسىى بابەتە رێزمانيەكان قسىەى كردووە.  

لە   هەريەك  لە  ميرزا  فەرهەنگى  كۆتىىايى, رەچىىاوكراوە.ئەم  ريزبەنىىدى  پيتى  ئەلفبێ,  پيتەكىىانى 
فەرهەنگە سىىىىىەرچىىاوەيەكى بەرچىىاو وبەكىىارهێنراوى دواترى وەك مجمر الفرس سىىىىىرورى و  

  https||informationroom.blogsky فەرهەنگى جهانگيرى و ئەوانيترە.

مانا و وەسفی  يەکێک لە فەرهەنگە پێشکەوتووەکانيان فەرهەنگی دێهخودايە، کەکتێبێکی گشتگيرە کە  
ئەکبەر   عەلی  کاری  گرنگترين  و  گەورەترين  فەرهەنگە  ئەم  تێدايە.  فارسيی  زمانی  وشەکانی  

ساڵی تەمەنی خزمەت و هەوڵدان بووە لەپێناوئەم بەرهەمەدا، هەروەها    40دێهخدايە کە زياتر لە  
انی عەرەبيی  وەرگيراوەکانی زم مانا و لێکدانەوە و وەسفی مێژوويی بۆ ژمارەيەکی بەرچاو لەوشە 

فارسييەوە زمانی  نێو  چوونەتە  کە  خۆگرتووە  وشە  ،  لە  زۆری  بەشێکی  دێهخودا  فەرهەنگەکەی 
هەروەها هەموو    ، ئەدەبييەکانی زمانی فارسيی لەخۆدەگرێت، بەو مانايەی کە لەشێعردا بەکاريدەهێنن

ە زانستيی  هەرچۆنێک بێت فەرهەنگەکە بەشێکی زۆری وشە و وش يايە،  وشە ڕەسەنە فارسييەکانی ت 
کە زياتر لە ساڵانی دوای نووسينی فەرهەنگەکە هاتوونەتە نێو    ، و تەکنيکييەکانی فارسيی تێدانييە

پەڕەيە، لە چاپی دووەمی    67,265ڤێرژنی نوێی چاپکراوی ئێستای فەرهەنگەکە    ، زمانی فارسييەوە
ئەو  .  لاپەڕەيە   23911فەرهەنگ و يەک بەرگی پێشەکی بڵاوبۆتەوە کە     15سەردەمی نوێدا کە لە

ساڵی تەمەنی لەپێناودا داناوە و هيچ ڕۆژێکی تەمەنی نەبووە کە کاری    40فەرهەنگەی کە دێهخۆدا  
سەختی   بەهۆی  ڕۆژ  دوو  و  دايکی  مردنی  بەهۆی  ڕۆژ  لەدوو  جگە  نەکردبێت   لەسەر 

ی  لە لەندەن يەکەم فەرهەنگی تەنيا ئينگليز ١٦٠٤لەساڵی   (١٢-٥هەمان سەرچاوە:  ) نەخۆشييەکەيە
خشتەيەک بە پێی ئەلفوبێ، کە نووسين   کە وەک بەرهەمێکی جياواز دەرچوو، بە ناوی  ،دەرکەوت 

و تێگەيشتنی ڕاستەقينەی وشە ئينگليزييە ئاساييە سەختەکانی تێدايە، کە لە عيبری، يۆنانی، لاتينی،  
وەرگيراوە هتد  و  فەرەنسی  مامۆستای   تا , .يان  پێشتر  کە  کاودری،  لە  ڕۆبێرت  بووە  قوتابخانە 

هاوکاری تۆماس    .لە کۆڤێنتری دەژيا   ( ١٦٠٤و لە ساڵی    ١٥٨٠ئۆکهام، ڕوتلاند، نزيکەی ساڵی  
لەندەن لە  بوو  قوتابخانە  مامۆستای  کە  هەبوو  نزيکەی   .کوڕەکەی  بەرهەمە  وشەی    3000ئەم 

 https://www-Britannica-com.translate.goog/topic/dictionary“لەخۆگرتبوو" 

لە ئێستا دەستيپێکردو، خشتەيەک  بەر    چوار سەدە نزيکەی  يەکەم فەرهەنگ لە زمانی ئينگليزيدا  ە  وات

کە نوسين وتێگەيشتنی ڕاستەقينەی وشە ئينگليزييە ئاساييە سەختەکانی تێدايە، کە لە  ،بەپێی ئەلفوبێ

( وشەی  ٣٠٠٠عيبری، يۆنانی، لاتينی، يان فەرنسی و....هتد وەرگيراوە، ئەم بەرهەمە نزيکەی ) 

 تيانوسراوە 

دا بيرۆکەی فەرهەنگێکی نوێی زمانی ئينگليزی  ١٨٥٧"کاتێک کۆمەڵەی فيلۆلۆژی لەندەن لە ساڵی  
لە   داوايان  و  وەربگرن  خەڵک  يارمەتی  پێويستە  کە  دا  بڕياريان  سەرنوسەران  ئاراوە،  هێنايە 

بنێرن نموونەی ڕستە  کرد  بەئەمەک  جياوازەکان    ، خوێنەرانی  مانای  بتوانن  بکەنەوەکە    . ڕۆشن 
وشەکان ڕۆژانە خۆبەخشەکان هەزاران "سليپی وەرگێڕان"يان لە کتێب و ڕۆژنامە و گۆڤارەکانەوە  

يەکەم  چاپی  کاتەی  ئەو  تا  دەنارد.  پۆست  لە    بڵاوکرايەوە   بە  خۆبەخش.هاوکاری    ٢٠٠٠زياتر 
ەوەی کردبوو  لە بنەڕەتدا کۆمەڵەی فيلۆلۆژی پێشبينی ئ،  سەرنوسەرەکانيان کردبوو لە تەواوکردن

ساڵ دەخايەنێت تا تەواو دەبێت. لە کۆتاييدا يەکەم بەرگی تەواو لە    ١٠کە فەرهەنگەکە نزيکەی  
   بڵاوکرايەوە. دا ١٩٢٨ساڵی  

-com.translate.goog/list/fascinating-rd-https://www
dictionaryfacts/?_x_tr_sl=en&_x_tr_tl=ckb&_x_tr_hl=en&_x_tr_pto=w
app 

لای نەتەوەی کورد دەگەڕێتەوە بۆ چەند سەدەيەک پێش ئێستا،شێخ    يشسەرەتای دانانی فەرهەنگ  

محەمەدی خاڵ لە لاپەڕە يانزەی فەرهەنگەکەيدا دەڵێت "کۆنترين فەرهەنگی کوردی کە نووسرانێ  

ساڵی    – لە  کە  )ئەحمەدی خانی(يە،  من  زانينی  پێی  کە  ١٠٩٤بە  نووسيويەتی  شيعر  بە  هيجری 

)نەوبەهار( کە لە داوێنی فەرهەنگی )الهديە الحمديە فی اللغە  عەرەبييەوە بۆ کوردی و ناوی ناوە  

 الکرديە( لە چاپ دراوە،نەوبەهار نۆ چەکامە )قصيده( يە، هەر چەکامەی لە وەزنێک. " بۆ نموونە: 

)ب   ئەژنۆ  )رکبە(  پێ و                    ئەسىىىىىتۆ)عين(چىىا                                               صىىىىىىدر(سىىىىىنگو)جيىىد(ن( سىىىىىىک   )ط)رجىى ( 

 (١١: ٢٠١٧)فەرهەنگی خاڵ: 

سەرەتای دانانی فەرهەنگ لە لايەنی )ئەحمەدی خانی(يەوە  بە هۆنراوە بۆ منداڵانی کورد،  ە  وات 

شێخ    ١٧٩٥کە فێری عەرەبی ببن نوسيوويەتی بەناوی )نۆبەهار(. کە نۆ چەکامەيە،دواتر ساڵی  

ەک وشەنامەيەک  بۆ فێربوونی زمانی عەرەبی  مارفی نۆدێی )فەرهەنگۆکی ئەحمەدی( داناوە" و 

کاريگەری   ڕێگەی  لە  نووسراوە،  کوردستان،  جياوازی  ناوچەی  دوو  لە  بووە،  کورد  منداڵانی 

لەبەر ئەوەی زمانێکی     ، ئايينيەوە بۆ فێربوونی منداڵان نووسراوە بۆ ئەوەی فێری زمانی عەرەبی ببن

نی پيرۆزيش  بووە، بە هەمان شێوەش شێخ مارفی  ئا هەروەها زمانی قور  ،باڵا بووە لەو سەردەمەدا

يی لە بنەماڵەيەکی ئايينپەروەر بووە، کاريگەری ئايينی ئيسلامی لەسەر بووە و حەزی کردووە  ێ نۆد 

بە هۆنراوە فەرهەنگەکەی داناوە و    ، کوڕەکەی کە کاک ئەحمەدی شێخ بووە فێری عەرەبی ببێت 

داوە وەک برانيک  لە  ناوی ناوە )ئەحمەدی(، هەوڵی  لە فەرهەنگی بنەرەتيدا يەکێک  ۆفی رووسی 

لە   ئەويش  دووەم  زمانی  فێربوونی  بۆ  مرۆڤە،  جەستەی  ئەندامی  کردووە  دياری  خاڵەکان 

 نوسراوە فەرهەنگەکەيدا بەم جۆرە 

 )بدن( قاڵب، اسم )ناوە(       )راس( سەرە، )عين( چاوە 

،  يستەم زۆر بە خێرايی نەڕۆشتووەتا ناوەڕاستی سەدەی ب لە دوای نەوبەهارەوە ين فەرهەنگنووس "

نۆدێی) مارفی  شێخ  )ئەحمەدی(  فەرهەنگی  لە  کاتە  ئەو  اللغة  ١٩٧٥تا  في  الحةيدية  ))الهدية  و   )

(ی بترازێ: هيچ فەرهەنگێکی وامان بەرچاو ناکەوێت  ١٨٩٤-١٨٩٣الكردية (( ى زيائەدين پاشا ) 

https://www-rd-com.translate.goog/list/fascinating-dictionaryfacts/?_x_tr_sl=en&_x_tr_tl=ckb&_x_tr_hl=en&_x_tr_pto=wapp
https://www-rd-com.translate.goog/list/fascinating-dictionaryfacts/?_x_tr_sl=en&_x_tr_tl=ckb&_x_tr_hl=en&_x_tr_pto=wapp
https://www-rd-com.translate.goog/list/fascinating-dictionaryfacts/?_x_tr_sl=en&_x_tr_tl=ckb&_x_tr_hl=en&_x_tr_pto=wapp

نوری:   رۆژان  )عەبدوڵڵا،  بێ"  باسکردن  سييەکاندا، دوا ،(٢٩٦:  ٢٠١٣شايەنی  )ساڵانی  لە    تر 

ليستەيەک  ٣٠جەلادەت عالی بەدرخان لە ساڵانی ) تايبەتی گۆڤاری )هاوار(دا،  لە بەشێکی  (سيدا 

و پۆلێنێک بە ناوی فەرهەنگۆگ بڵاوکردوەتەوە، هەروەها علادين سوجادی   زاراوەی کۆمەڵايەتی 

ف شاکر  مامۆستا  بڵاوکردوەتەوە،  زاراوەی  کۆمەڵێک  )نزار(  گۆڤاری  ساڵی  لە    ١٩٣٤تاح 

کوردی( داناوە،    – فەرهەنگێکی )عەرەبی    ١٩٤١)فەرهەنگۆک(ی بڵاوکردوەتەوە، زێوەر لە ساڵی  

هەروەها مامۆستا گيوی موکريانی دەستێکی باڵای لە دانانی فەرهەنگی کورديدا هەبووە، )رابەر  

  ١٩٥٥ڵی ، هەروەها عزەددين مستەفا رەسوڵ لە سا١٩٦١، مەهاباد  ١٩٥٥، کۆلکە زێرينە  ١٩٥٠

ساڵی   مەردۆخی  محمەد  شێخ  بڵاوکردوتەوە،  کورد  قوتابييانی  بۆ    ١٩٥٦)فەرگەنگۆکێکی 

)کوردی چاپگەياندوە.(    –فارسی    -فەرهەنگێکی   بە  تاران  (لە  باڵا:  عەرەبی  خوێندنی  )وانەی 

تا ناوەڕاستی سەدەی بيستەم  ئەو کارانەی لە بواری فەرهەنگدا کراوە  ە  وات ،  (٢٠١٣لیکسکۆگرافیا:  

سادەو ساکاربوون لەچەند گۆڤارێکدا کە لە سەرەوە ئاماژەيان پێدراوە، چەند وشەيەک کۆکراوەتەوە  

 وە. امە نوشە    دەچنە خانەی و واتاکەيان لێکدراوەتەوە.  

نەبووە دەوڵەتی  کورد  ئەوەی  ئەو    ،لەبەر  دەسەڵاتدارانی  هێزی  تاقيکردنەوەی  شوێنی  کوردستان 

هەر ميرنشين و هۆزێک خۆی داوەتە    ،سەردەمە بووە، کوردەکان کراون بە داردەستی زلهێزەکان

کوردستاندا    خاکی  لە  خۆيان  هێزی  ئەوانيش  و  سەردەمە  ئەو  دەسەڵاتدارنی  لە  يەکێک  پاڵ 

سوری  بە  کردووە  کوردەکانيان  شە  تاقيکردووەتەوە،  لەشکری  وێران  ڕەبەر  کوردستانيان  کان، 

کردووە و ئاستی خوێندەواری لاواز بووە، بۆيە نەيانتوانيوە لا لە زمانەکەيان بکەنەوە  گرنگی بە  

 فەرهەنگ بدەن. 

ئەو نوسەرانەش لەو ماوەدا ئەو کاريان کردووە، توانيويانە بەشێک لە وشەکانی زارێکی زمانی  

فەوتان   لە  کۆبکەنەوەو  نوسينی  ڕکوردی  کاری  سەرەتايەکی  وەک  دەتوانرێت  بکەن،  زگاريان 

فەرهەنگی کوردی سەير بکرێن. لەبەر ئەوەی کۆکردنەوەو دياريکردنی واتای وشەکان بەشێک  

 دەبێت لە ئەرکی فەرهەنگ.  

 :  ى كوردى( كەم و كورتى فەرهەنگ٢-١/١  

کە   ئەکاديمی  فەرهەنگێکی  ئێستا  تا  تێدا  دەرهەموو  بێگومان زمانی کوردی  زانيارييەکانی   وازە 
بە  ، پراگماتيک (،  سازی)فۆنۆلۆژی و فۆنەتيک، مۆرفۆلۆژی، سينتاکس، واتا  وەک خرابێتە ڕوو،  

ئەوەی کە کراوە لە لايەن تاکە کەسەوە وەک خۆشەويستيان بۆ زمانی کورديی  پێی پێويست نەکراوە،
گرفتی نەبوونی فەرهەنگ بە  کراوە.  دەتوانين هەندێک خاڵی تريش دياريبکەين سەبارەت بە گيرو

 واتا زانستييەکەی. 

نەبوونى دەزگايەكى ئەكاديمى : بۆ كۆکردنەوەى وشەكان لە زارەكاندا، لە هەموو ناوچەكاندا لاى  -١
پياوانى بە ئەزموون و بەتەمەن، لاى ژن و منداڵ و گەنجەكان، لاى هەموو پيشەوەرانى بوارى جيا  

 جياكردنەوەيان و توماركردنيان لە كۆمپيوتەردا. دواتر  جيا، ....هتد.

ئەو پسپۆڕانەی کە کار لە بواری فەرهەنگدا دەکەن پێويستە  :    يدا زمانى بياننەبوونی شارەزای لە    - ٢
نابنەرەتی زمانەکەمان   بنەرەت و  بۆ ئەوەی وشەی  لەم زمانانەی خوارەوەدا هەبێت،  شارەزاييان 

 وان ئەو زمانانەدا دياری بکەن. جيابکەنەوە و کام وشە هاوبەشە لە نێ

 زمانى فارسى                ئەمانە دەچنەوە سەر يەك  -١                       

 زمانى ئينگليزى          خێزانى هيندۆ ئەورپی   - ٢                        

 زمانى عەرەبى            ئەمانەش  دەچنەوە سەر   -٣                      

 زمانى توركى              خێزانى سامى و حامى  -٤                      

هەبن دەزگاكەدا  لە  سەرەوە  زمانانەى  ئەو  پسپۆرى  كەسانى  ، بۆ ئەوەی بتوانن وشەی هەروەها 
زمانەکانی ييان لە شارەزا فەرهەنگنووسانەیەت و گشتی لەيەک جيابکەنەوە، بە تايبەتی ئەو ڕبنە

کۆندا هەبێت،هەروەها دەبێت  حکومەت  هەوڵ بدات بۆ پاراستنی زمانی کورديی سەنتەرێک يان 
دەزگايەکی فراوان بۆ ئەو مەبەستە دروست بکات، کەسانی شارەزا بۆ ئەو مەبەستە لەو شوێنە 

ئامێری کۆمپيوتەر تەکنەلۆژيای نوێوە بۆ سەنتەروێنێ هەموو پێداويستييەکانيان لەڕووی دابمەزر
، بۆ ئەوەی بتوانين سود لەکارەکانی پێشتری نوسەران کە کردوويانە وەربگرين،وەک جێبەجێبکات

نەتەوەکانی تر بگەڕێين بە هەموو ناوچەکانی کوردستاندا لە ژن و منداڵ و گەنج و پيرو ئەوەی 
هەروەها  ئەوەش کە کراوە زانياری پێويست لەسەر وشەکان نەدراوە ، راوەتەوە کۆی بکەينەوەکۆنەک

و هاوبێژی و مۆرفۆلۆژی و سينتاکس  و فرەواتادژواتا لە ڕووی پێکهاتەو جۆرو هاوواتاو 
 وپراگماتييکەوە. 

 

 فەرهەنگی خاڵ:  ( ١/٢
سێ   بە  نوسیوویەتی،  خاڵ  محەمەدی  شێخ  فەرهەنگەیە  )ئەو  ساڵانی   لە  ،  ١٩٦٠،١٩٦٤بەرگ 

، پێش ئەم فەرهەنگە،  فەرهەنگی کوردیی بە کوردیی دانەنراوە.  داناوە  ەکەی دا فەرهەنگ(  ١٩٧٤

عبدالرحمن شەرفکندی )هەژار( دەڵێت:"    . هەروەها کە بتوانێت هەموو شێوە زارەکان لە خۆ بگرێت 

کوردی بە کوردی بۆ نوسيوين.  شێخ محەممەدی خاڵ نەبێ، کە بۆ يەکەم جار لە مێژو، فەرهەنگی  

بە چاوێکی زانايانەو کوردانەی پاک و بو، کورد دڵسۆزو سينەچاک، سەيری هەمو شيوەکانی ناو  

کوردەواری کردوە، شەرە زاراوەی بۆتانی و سولەيمانی و ئەردەڵانی و موکريانی و هەورامانی  

کوردی   وشەيەکی  هەمو  ناوە.  کردبێ    – وەلا  پەيدای  هێندە  جگ–هەر  لە  بە  و  داناوە  گۆشە  ەر 

فەرهەنگە هێژاکەيدا جێگەی داوە و لە راستيدا دادی داوە. فەرهەنگەکەی شێخی خاڵيش، بۆ چينی  

ئەو   کە بە قورقوشم داڕژاوە، هەرچەندی    دەوارئێستاو دوا رۆژی، وەچەو بەرەی کوردەواری، 

خاڵ،  امۆستا م دەسکاری بکرێ و چينەی ديکەی وەسەر بخرێ، هەر هەڵدەگرێ. زۆر سوپاس بۆ  

کردۆتەوە،لە رۆژ  دوا  کەو  نو  وشەچينی  چينی  کۆڵ  لە  دژوارەکەی  هەرە  کێ  گۆرەپانی    ئەرکە 

واتا باسی    (، ٢٢:  ١٣٧٦شەرفکندی عبدالرحمن :    بەرکێی وشەواناندا بێ سۆ، گرەوی بردۆتەوە)

  خاڵ دەکات کە يەکەم جار لە مێژوودا فەرهەنگی کوردی بە کوردی بۆ نوسيوين، سەيری هەموو 

بە جگەر گۆشەی خۆی  شێوەکانی  شێوەکانی قسەکردنی ناو کوردەواری کردووە، وشەی هەموو  

 کە بە قورقوشم داڕژاوە سەير کردووە. دەوارێک داناوە، فەرهەنگەکەی وەک بناغەيەک يان 

شێخ محمەدی خاڵ لە پێشەکی فەرهەنگەکەيدا دەڵێت " زمان پايەی هەرە گەورەو بەهێزە لە کۆشکی  

تا  کۆمەڵايەتيد  رۆژهەڵاتەوە  لە  گە   کۆمەڵەو  يەکخستنی  بۆ  بەتينە  و  قايم  هەرە  رۆشتەی  و،  ا 

ڕۆژئاوای. بەڵکو زبان گيانی گەلە، کە زبان بوو گە  هەيە، کە نەشبوو گە  نييە. هەروەها ئاشکرايە  

هۆی   بە  هەر  وشەيە،  فەرهەنگی  گەنجينەکەشی  وتەيەو،  خەرمانی  زمان  سەرمايەی  کە 

ەست لە وتە دەردەکەوێ و هەموو وتارێک نمايان دەبێ. کەوابوو نووسينی  فەرهەنگەوەيە کە مەب

و   زمان  گەلێک  هەر  گەلان،  مانەوەی  بۆ  پێويستترە  شت  هەموو  لە  زمان  پاسی  بۆ  فەرهەنگ 

فەرهەنگی نەبێ لە گەڵ گەلاندا ناژمێردرێ  و ناناسرێ، بەڵکو دەکرێ بە بەردەباز پێشێ  لە ژێر  

ستانی ژيان دەچن، تا لە رێ پێڵگەدا پان و پليش دەکرێنەوە و، لەگەڵ  پێی ئەو گەلانەی کە بۆ کوێ

   ( ٩:  ٢٠١٧فەرهەنگی خاڵ :  )خاکدا يەکسان دەکرێن."  

لەم وتەيەی شێخ محەمەدا باسی گرنگی زمانمان بۆ دەکات کە کۆمەڵمان لە رۆژهەڵاتەوە بۆ رۆژئاوا   

ەلێک بۆ ئەوەی بمێنێتەوە دەبێت گرنگی  بۆ يەکدەخات، بوونی گە  دەبەستێتەوە بە زمانەوە، هەموو گ

بە زمانەکەی بدات و هەروەها باسی گرنگی فەرهەنگمان بۆ دەکات کە زمان دەپارێزێت ناهێڵێت  

بفەوتێت، هەر گەلێک لە ڕێگای فەرهەنگەوە زمانەکەی نەنوسييەوە ناتوانێت لە گەڵ گەلەکانی تردا  

 بۆ کوێستانی ژيان بڕوات.  

کە زمان و فەرهەنگی بوو با ديليش بێ هەر گەلەو  )پێشەکيەکەدا دەڵێت  هەروەها لە بەشێکی تری 

دەبێ دەناسرێ و رۆژێک  و    ، بەگە   پێداودا ڕووەو کوێستانی ژيان بڕوا  لەگەڵ گەلانی خوا  کە 

سەرکەوێ و، لە پێشکەوتن و بەرزبوونەوە دابێ، تا دەگاتە لووتکەی هەرە بەرزی ژيان..... گەلی  

مان وەک بەندييەک وايە کە کليلی دەرگای بەنديخانەکەی لە گيرفاندا بێ  ديلی خاوەن فەرهەنگ و ز 

هەر حلێک بيەوێ ڕزگارو، لە ديلی سەرفراز ببێ، بە کليلی زمانەکەی دەرگای ديلييەکەی دەکاتەوە  

وەک   زمان  و  فەرهەنگ  بێ  ديلی  گەلی  بەڵام  هەڵدەدا،  سەربەخۆيی  و  ئازادی  بەيداخی  و 

يخانەکەی لە گيرفانی دوژمنەکەيدا بێ. ناچار دەبێ دەستە ئەژنۆ دانيشێ  کليلی دەرگای بەند ،بەندييەک

تا دەتوێتەوە و نامێنێ.کەوابوو کۆکردنەوەی وتەو نووسينی فەرهەنگ بۆ کۆمەڵ و گە  لە هەموو  

 (  ١٠  - ٩: ٢٠١٧)هەمان سەرچاوە : .( شت پێويستتر و بەنرخترە 

،ئەگەر  گەلێکی ژێر دەستەش بێت فەرهەنگ و زمانی  ەفەرهەنگ و زمان   بوونینوسەر مەبەستی  

هەبوو  رۆژێک دەبێت لە ديلييەکە رزگاری ببێت و ئاڵای ئازاديی و سەربەخۆيی هەڵبدات، بەڵام  

فەرهەنگ و زمانی نەبێت وەک بەندييەک وايە کە کليلی دەرگای بەنديخانەکەی لە لای دوژمن بێت،  

ە  کۆکردنەوەی وتە و نوسينەوەی فەرهەنگ بۆ هەموو  بەرەو توانەوەو لەناوچوون دەچێت. کەوات

  پێشکەوتنی کۆمەڵگەيەک پێويستە، لەبەر ئەوە بۆ ئەوەی لە ميللەتەکانی تر بە جێ نەمێنێت لە رەوتی  

ژياندا، هەموو نەتەوەکانی جێهان شانازی بە زمان و کەلتوورو فەرهەنگەکەيانەوە دەکەن لە هەموو  

بۆ ئەوەی زمانەکەيان لە فەوتان رزگار بکەن و   ،يان کۆکردوەتەوەبوارە جياوازاکاندا فەرهەنگەکە

 دروست بکەن. و بتوانن ئايندەی لەسەر ببينن نەوەکانيان سود لە ڕابوردو 

بوارێکی   هەر  لە  کار  چەند  دەکرێت.  فەرهەنگەکەی  بە  نەتەوەيەک  هەموو  پێوانەی  ئەوە  لەبەر 

ێشکەوتوو دەبێت، کەواتە هەر نەتەوەيەک کاری  فەرهەنگدا بکرێت، ئەو نەتەوە هێندە لەو بوارەدا پ 

کردبێت  تر   نەتەوەکانی  لە  پەروەردەدا   بواری  لە  نەتەوە  ،زياتر  ئەو  تر    يە ئەوا  نەتەوەکانی  لە 

 لەبواری پەروەردەدا لە پێشترە، بە هەمان شێوە بۆ بوارەکانی تريش. 



Journal of Language Studies. Vol.7, No.4, 2023, Pages (161-180) 
_______________________________________ _______________________________________ 

170 
 

کە ئامانجی لە دانانی    شێخ محمەدی خاڵ لەسەرەتای فەرهەنگەکەيدا ئەوەی  دەرخستووە بۆ کورد 

  اکە تيايد دياريکردووە،  ( ی فەرهەنگەکەی بۆ پێشەکی  ٣٨- ٧فەرهەنگەکەيدا، دەڵێت : "خاڵ لاپەڕە )

گرنگی   دواوە،  خێزانەزمانێکان  پەيدابوونی  و  زمان  گرنگی  و  کورد  قەومی  دەربارەی  نووسەر 

نووسين  مێژووی  دەربارەی  کورتيش  بە  خستۆتەڕوو،  پەيدابوونی  و  لە  فەرهەنگ  فەرهەنگ  ی 

مەبەست لەوەيە شێخ محمدی خاڵ وەک زاناو   (، ٣٧- ٧:  ١٩٦٠فەرهەنگی خاڵ:  (کورديدا، دواوە. "  

نووسەرێکی بليمەت هەر زوو هەستی بەوە کردووە کە گرنگی  بە زمان و فەرهەنگ بدرێت بۆ  

 ئەوەی لە ميللەتانی تر بە جێ نەمێنێت. 

ەمين ساڵڕۆژی کۆچی دوايی مامۆستا )شێخ محمدی  )لە يادی دوانزەه  :فاروق عومەر سديق دەڵێت   

کتێبی )فەرهەنگی خاڵ(و   لەسەر  لێکراوە  داوام  ئەدەبی و رووناکبيری گەلاوێژدا  بنکەی  خاڵ(دا 

لە   قسە  کە  نازانم  ئەوە  شياوی  بە  خۆم  چەندە  هەر  منيش  بخوێنمەوە،  وتارێک  پێشينان(  )پەندی 

ب گەلەکەمان  مەزنەی  زانا  کەڵە  ئەو  لەبير  بەرهەمەکانی  مەبەستی  بە  ئەوەدا،  گەڵ  لە  بەڵام  کەم، 

نەچوونەوەو هێنانەوە يادو  وەفامان بۆ شێخی کورد پەروەرو دڵسۆزمان بەپێز تەماشاکردنی هەموو  

لە   لە وتارەکەيدا کە  بە سوپاسەوە گرتە ئەستۆ،   ئەو ئەرکەم  بەرهەمەکانی ئەو هەڵکەوتووەمان، 

م جۆرە دەربارەی خاڵ و فەرهەنگ دانان  بۆ کورد   تەوە بە ۆ(ی گەلاوێژی نوێ بڵاوب ٢٩ژمارە )

 دواوە.دەڵێت ؛  

ميللەتان   کەڵچەری  و  زمان  مێژووی  لە  ڕۆڵی  و  ئەرک  و  فەرهەنگ  لە  زانايانە  خاڵ  شێخی 

يەکەمجارە کە   .گەيشتووە بۆ  فەرهەنگی خاڵ گەنجينەيەکی پڕ بەهای وشەکانی زمانی کوردييەو 

 کوردی بە کوردی لێک بدرێتەوە. 

گی خاڵ ئاوێنەی چەشنی بيرکردنەوە و خۆری هەڵسوکەوت و لە جيهان و سروشت گەيشتنی  فەرهەن

 ميللەتی کوردە  

فەرهەنگی خاڵ بەری ماندووبوونی چەندەها ساڵ تەمەنی ئەو زاتە گەورەيەيە کە توانيوێتی بە هەوڵ  

 ت. زگاربکاڕو کۆششی يەکجار زۆر، سەدەها وشەی کوردی لە دەردی لەبيرچوونەوەو فەوتان  

پەيوەندييە   و  کورد  مرۆڤی  بيرکردنەوەی  چەشنی  ئاوێنەی  ديسانەوە،  خاڵ،  فەرهەنگی 

 کۆمەڵايەتێکانيەتی کە لە دێرزەمانەوە کورد خاوەنی بوون و بەردەوام لە گۆڕاندا بوون. 

دەستنيشانکەری ئەو  قوناغە مێژوويانەيە کە ميللەتی کوردو زمانەکەی تا ئەمڕۆ بڕيونی.(  )فاروق  

 ( ٢٤١:    ٢٠١٢يق: صد عومەر 

ديارە شێخ محەمەدی خاڵ شارەزای کەڵچەری ميللەتان بووە بەتايبەتی هی دراوسێکان، زانيويەتی  

فەرهەنگ ئەرک و ڕۆڵی لە پاراستنی زماندا هەيە، يەکەم کەس  بووە،کە وشەی کوردی بە کوردی  

گەيشتنی ميللەتی    لە فەرهەنگدا بنوسێت، هەروەها وەک ئاوێنەيەک چەشنی بيرکردنەوە و لە دونيا 

بۆ   دەکات.  کوردمان  بووە،  دياری  فەرهەنگە  ئەم  نووسينی  خەريکی  ساڵ  يەک  و  چ   نزيکەی 

، هەروەها  بپارێزێت توانيويەتی بە هەوڵ و ماندووبوونێکی زۆر سەدەها وشەی کورديی لە فەوتان  

پەيوەندييە   کوردو  مرۆڤی  بيرکردنەوەی  جۆری  ئەو  ئاوێنەی    دەسنيشانی  کۆمەڵايەتييەکانيەتی، 

 قۆناغە مێژوويانەمان بۆ دەکات،کە  کوردو زمانەکەی تا ئێستە بڕيويەتی. 

 کە لە خوارەوە دەيانخەينەڕوو:  خستووەتە ڕوو،هەروەها چەند خاڵێکی تری 

بە    باشترين سەلمێنەرو نيشاندەرى پەيوەندى ميللەتانى دەورو پشتى كوردو زمانەوانەكانيانە  •

 نى كورديەوە. زما

 يەكەم فەرهەنگە كە تێكڕاى ديالێكتەكان بگرێتەوە.   •

   . خستوەتە روو اکانی  شێوەيەكى زانستييانە وشە هاوواتە بۆ يەكەم جارە، ب •

  زمانی عەرەبى   لە،  سەردەمەدا  لەو  كردووە، كە  باوانەى   دەستورە  ئەو  ڕەوىخاڵبەنديدا، پەي  ەل •

 . بەكارهێنراون  فارسيدا، و

، ئايين  نووسيدافاكتەرى سەرەكى و بنجى لاى هينديەكان و عەرەبەكان  لە فەرهەنگئەگەر   •

بو  دين  گوو  گەورەى  زاناى  لاى  ئەوا  شي ەلەبێت،    و   نەتەوەپەرستى   خا ،  محەمەدى   خ كەمان 

 ( ٢٣٩)هەمان سەرچاوە پێشو،  . بووە   كوردايەتى

لە    دەردەخات نەوانەکانيان  خاڵ پەيوەنديی ميللەتانی دراوسێ و زمای  هەروەها نووسينی فەرهەنگ

بە يەکێک لە ديالێکتەکان بووە،    ، فەرهەنگەکانی تر کە نوسراونمە  گەڵ زمانی کوردی، پێش ئە

 بەڵام فەرهەنگی خاڵ وشەی تێکڕای ديالێکتەکانی تيا نوسراوەتەوە. 

ەنگی  بێجگە لەو خاڵانەی سەرەوە چەند تايبەتيەکی تر لە فەرهەنگی خاڵدا بەديدەکرێت: لەوانە، فەره 

بەو   واتاسازی زمانی کوردی کردووە  بە لايەنی  باشی  لە ڕووی زمانەوانييەوە خزمەتێکی  خاڵ 

کارێکی باشبووە بۆ ئەو    ی خاڵ فەرهەنگپێيەی کە پەيوەندييە واتاييەکانی خستوەتە ڕوو. نووسينی  

ئەکاديميدا فەرهەنگی  دانانی  پڕۆژەی  لە  لێوەردەگيرێت  سوديشی  ئ  ،سەردەمە،  بتوانرێت  ەو  کە 

کۆکراونەتەوە بنوسرێت   ، وشانەی  وشەکان  لەسەر  تر  وەک وردەکاری  زانيارييەکان    دەروازە  ،   ، 

   . بخرێتەڕوو  ( لە زمانەکەدا وشەکان  شێوازی خوێندنەوەو نوسينیبنووسرێت، ەنگدا  هفەرلە

 بەشی دووەم/   

 فەرهەنگی ئەکادیمی: فەرهەنگ و  جۆری فەرهەنگ و تایبەتمەندی  ( ٢ 

 :  چەمک و پێناسەی فەرهەنگ(  ٢/١

)فەرهەنگ   ئينگليزی  بە  )معجم(  پێدەوترێت.   (Lexicon  بە عەرەبی  کورديشدا  ی  زمانی  لە 

کە بريتييە لە بەها    ،)فرهنگ(بەواتايەکيتريش بەکاردێت   زاراوەی فەرهەنگی بۆ دانراوە،هەرچەندە 

و بيرکردنەوە و ئەقڵييەت، ئايين و پەروەردەوە و خوێندن، ڕێکخراوە کۆمەڵايەتييەکان و تەکنەلۆجيا،  

يان  "وشەيەکی  ،  ( ١:  ١٣٧٧جلد او  کتاب فرهنگ دهخدا/تهران )  ” ياسا و جوانييناسيی کۆمەڵگەکە

کوردی و فارسی و زمانەکانی    ، وشەی فەرهەنگ لە زمانی دەگەيێنێت   ئێرانييە، واتا ڕوشنبيری 

بەڵکو واتای    ،نايێت واتای رۆشنبيری   بە تری ئێرانيدا بەکاردەهێنرێت، لە ئێستادا وشەی فەرهەنگ 

يان   دەگەيەنێت،  زمانێک  وشەکانی  و  کۆکراوەی  ئامادەکردن  مەبەستی  بە  زمان  لە  لێکۆڵينەوەيە 

فاروق  ،  سيکۆگرافيا : صديقێکل  وانەی خوێندنی بالا : )   دێت.  نوسينەوەی فەرهەنگ يان وشەنامە

 . ( ٢٠١٣عومەر: 

لە    "فرە"  وەرگيراوە،  "ەوە  هەنگ  فرە  لە  کۆنەو  کورديی  وشەيەکی   " فەرهەنگ  وشەی  ياخود 

کورديدا بە مانای "زۆرو زەبەنگ" دێ. "هەنگ" و "سەنگ" بە مانای "گرانی" و "نرخ" و "بڕ"  

، چەند زاراوەيەکی تر بێجگە لە فەرهەنگ لە زمانی کوردييدا  (٦٠:  ٢٠٠١جەما  نەبەز :    ) دێ "  

فەرهەنگۆک(   وشەنامە،  )قاموس،   " وەک  )بەکاردەهێنرێت  لىىىىە  ،هەروەها  بەرانيكۆفا(ش 

ئەو   بە هەموو  بەكاردێن،  كىىىى  دەنێت،دا  وشانەی شيكردنەوەى چەمكى فەرهەنگدا،  لىىىىە زماندا  ە 

بكەيت، هەزارەها    ئەمڕۆ ێشكىىىىىەوتوى  پتەماشاى هەر زمانێكى    ەبەوە دەدات، كىىىىى  هەروەها ئاماژە 

ئيشوكار وسروشتى  كۆمەڵ  ژيانى  ئاوێنەى  كە  تێدايە،  پێشكىىىىىەوتنى    ڕادەی  ەکانيەتی، وشىىىەى 

دەردەخات  ديار  ،ميللىىىىەت  فەرهەنگ  مەرجى سەرکەوتنی  زانيارييەكانە،  يبەڵام  كردنى زۆربەى 

بە   بەراوردكردنيان  زانيارچونكىىىىىە  دەروازە    ی و دەروازەى  كىىىىىەمە،  مێشك هێشتا  وشىىىەكانى 

كىىىىىە فەرهەنگى  ،  بۆ ئەوەى  ێتەوە ۆزترن، ئەمەش دەگەڕ ڵ پڕترو ئا  چڕوو لێكسيكييەكانى مێشك زۆر  

مێشك فراوانترە و ژمارەيەكى زۆر وشىىىەى تێدايە، لىىىىەگەڵ زانيارى تەواو دەربارەى هەريەكەيان،  

( هەروەها  (٨-٦:    ٢٠٠٨:  محەمەدتابان  سەعيد،  "  سەرەكييەكانی  " ،  كارە  و  ئەرك  لە  يەكێك 

كارە   بەڵام  ئەلفوبێ،  ڕێسای  پێی  بە  زمانە،  كەرەستانەی  ئەو  جياكردنەوەی  فەرهەنگناسی، 

بکرێن  ريز  ئەلفوبێيە  ئەم  پێی  بە  تا  هەڵدەبژێرن،  كەرەستانە  ئەو  چۆن  لەوەدايە    " سەرەكيەكەی 

واتا کاری سەرەکی فەرهەنگسازی جياکردنەوەی کەرەستەکانی   ،(١٤٤: ٢٠٠١)محمدی محوی :  

 زمانە، بەپێی پەيڕەوی ئەلفبێی. 

وشە هەروەها لێی    جگە لە ريزکردنی ،  فەرهەنگ "ئەو کتێبەيە، کە وشەی تێدا تۆماردەکرێت.يان  

دەربارەی   زانياری  و  شيکراوەتەوە  و  لێکدراوەتەوە  و   و  کۆڵراوەتەوە  نووسيينيان  چۆنيەتی 

فەرهەنگ    ەوات ،    (٦٩:  ١٩٧٥ئەورەحمانی حاجی مارف :  )   .دراوە ...  بەدەمەوهاتنيان و پەيدابوونيان

 . ئەو پەرتوکەيە، کە وشەکانی زمانی تێدا ريزکراوە و واتاکانيان لێکدراوەتەوە

يە کە تێيدا مانای  کە وشەکانی زمانی تيا نوسراوەتەوە، يان ئەو وشەنامە   فەرهەنگ ئەو پەرتوکەيە، "

وشەکان لە زمانێکی دياريکراودا بە ڕيزبەنديی ئەلفوبێی ئەبجەديی هەمان زمان کۆدەکرێنەوە لەگەڵ  

جلد او   )  .وەسفی ڕەگ و ڕيشەيان و جۆريان و وشەی پێچەوانە و هاوواتاکانيان دەيارييدەکرێت 

دهخدا/تهران فرهنگ  يان١:  ١٣٧٧کتاب  کتێبەی  (  لەو  وشەی  کەژمارەيە  "بريتيە  لە  زۆر  کی 

وشەکان ڕيزکراون، يەک بەدوای    ،زمانێکی دياريکراوی تێدايە، کە بە شێوەی ئەلف بێی ئەو زمانە

:  ١٩٨٣محمد حسن:  ،عبدالعزيز  ) يەک و شيکردنەوەی واتايی ئەو وشانە لە بەرانبەريدا نوسراوە.

ێدا تۆمارکراوە و  لە فەرهەنگدا بە شێوەی ئەلف بێ وشەکانی زمانێکی دياريکراوی ت  ا، وات(١٠٣

ژمارەيەکی زۆر وشەی زمانەوانی تێدايە، لەگەڵ  رونکردنەوەی     بێکە لێکدراونەتەوە، ياخود " کتێ 

شکۆفە حسين    رێکدەخرێت.) محمد صالح،  واتاکەی و ئەو وشانەی بەشێوازێکی تايبەت بەنوسەرەکە

لە واتای ئەو وشانەی،، يان (  ١٨:  ٢٠٢١ لە ف  "واتای فەرهەنگی بريتييە  ەرهەنگی زمانێکی  کە 

تۆماردەکرێت، بەشە   دياريکراودا  زمانێکدا  گشت  فەرهەنگی  لە  سەرەکييەکانی    هەروەها 

:  ٢٠٠٩)پەروين مستەفا عەللاف :   فرمانەکان( واتای فەرهەنگی وشەکە دەگەيەنن.   – ئاخاوتن)ناو

٩٧ )    

 

 ( جۆرەکانی فەرهەنگ:  ٢|٢

" فەرهەنگ  مێژوويی، يا وەسفی،  تێڕوانيينەکان بۆ دابەشکردنی جۆرەکانی فەرهەنگ جياوازن،  

يا پێوانەيی بێ، گشتی،يا تايبەتی بێ. هەروەها تاک زمانی، يا جووت زمانی، يا چەند زمانی بێ،"  

 زانای رووسی )ئارنۆڵد( سێ جۆر فەرهەنگی دياريکردووە: ، بەوێنە ( ١٨:  ٢٠٢١) مراد ميديا :  

١-dictionary   ؛ ئەو فەرهەنگەيە کە زۆرترين  وشەی کۆکراوەی ديالێکتێک يان پيشەيەکی تيا

 کۆکرابێتەوە. 

٢-:Vocabulary     دەگرێتەوە کە ئەو وشانە  وشەکانی کەمترە و بێ شەرح و روونکردەوەيە، 

دێن دەکرێت  تايبەتن بە بابەتێکی دياريکراو، کۆکراوەی ئەو وشانەيە، کە لە کتێبی فێرکردندا بەکار

رێک و  ليستێک  دياريکراو  ببە  زمانێکی  فێربوونی  بۆ  کە  دەوترێت  فەرهەنگانە  بەو  خرێت. 

 . رێکدەخرێت 

٣-glossary  بۆ دەکەوێت،  بەرچاو  کتێبێکدا  توێی  دوو  لە  کە  دەربڕينانەيە،  وشەو  ئەو  ليستی   :

نموونە لە سەرەتا يان کۆتايی ئەو کتێبانەی  کورتکراوە يان پوختەی گراماتيکێکن، نووسەری ئەو  

يزدەکات، کە لە ئيشەکەيدا بەکاريهێناون، گڵۆسەری بۆ بەرهەمەکانی  ڕکتێبانە ئەو وشەو تەعبيرانە 

 ير کراوە و ئەو تەعبيرانەی کە پەيوەندييان پێوەی هەيە،  شکسپ

 (2013: فاروق عومەر ،صديق:    خوێندنی باڵا وانەکانی ) 

( ی  dictionary  ،Vocabulary  ،glossaryکەواتە لای زانای رووسی سێ جۆر فەرهەنگ )

   . جياکردوەتەوە

 جۆرەکانی فەرهەنگ بەم چەشنە دابەشکراوە    

 تێيدا نوسراوە.وشەكانى زمانێك ، فەرهەنگى زمان : ئەو فەرهەنگەيە -١

  ێىكزمىانێكى تر يىان چەنىد زمىان  بۆفەرهەنگى دوانى: ئەو فەرهەنگەيە، كە وشىىىىىەكىانى زمىانێىك   -٢
 بنوسرێ

فەرهەنگى بابەت: ئەو فەرهەنگەيە وشىەكانى زمان بە پێی بابەت وبوار جيادەكاتەوە، وشىەكانى    -٣
 .دەيانووسێت  ئينجا جيادەكاتەوە، بالندە بوارى  وشەی گياندارو بوارى وشەى لە ڕووەكبوارى 

ەتە و  ڕفەرهەنگى ئيتمۆلۆژى: ئەو فەرهەنگەيە  كە بنچينەى وشىىىىىەكىان جيىا بكىاتەوە، كىامە بنە  -٤
 ەتە لە  زمانى ترەوە  وەرگيراوە.ڕكامە نابنە

ئەو  يژووێفەرهەنگى م  -٥ لەگەڵ   ى: ئەو فەرهەنگەيە  گرنگى بە گۆڕانی وشىىىىىەكىىان دەدات، 
 .قوناغانەى پييايدا  تێپەڕبوون

وەك   تىايبەت،  ۆڕىە بە  وشىىىىىەو زاراوەى پسىىىىىپتىايبەت  فەرهەگەيە ئەو:  ىفەرهەنگى پسىىىىىپۆر -٦
 ...هتد رزشى...وە پزيشكى، دادوەرى،:

ئينسىىىىىكلۆپيىىديىىا: سىىىىىەرچىىاوەى گەنجينەيە، لە  -٧ ئەم فەرهەنگەوە دەتوانين  ڕفەرهەنگى  ێگىىاى 
- ٢٠١٩.)وانەی بەکالۆريۆس: قۆناغی سىىێيەم:شىىارەزايەكى گشىىتى وەربگرين لە ماوەيەكى كەمدا

٢٠٢٠)  

هاتووەتە  بە هۆی پێشککککەوتنی تەکنەلۆژیاوە جۆرێکی تری فەرهەنگ  لەم سىىىەردەمەی ئێسىىىتاشىىىدا  
ئکاراوە ، کە فەرهەنگی ئەلکترۆنییە )پراکتیکی( کە لە ڕێگەی ئکامێرەککانی مۆبکایکۆ و کۆمپیوتەرەوە  

 بەکاردێت.

 

 تایبەتمەندییەکانی فەرهەنگی ئەکادیمی:  بنەماو ( ٢-٢ /٢

 لە کاری فەرهەنگنووسيدا دەبێت ئەم بنەماو پێکهاتانە بنوسرێت: 

گ، ڕيزکردن و ڕێکخستنی دەروازەکان، زانيارييە  )پێشەکی فەرهەنگ، دەروازەکانی فەرهەن

 سەرەکييەکانی ناو فەرهەنگ، پاشکۆکان. 

( دیاریکردووە، ئەمانەن کە بە  David Crystalتايبەتييەکانی فەرهەنگێکی باش و زانستی وەک ) 

دەچێت   کە  کاتێک،  خوێنەر  ئەوەش  بۆ  وروژاندووە،  تایبەتمەندییانەی  ئەو  پرسیار  شێوەی 

دەرخستنی   دەبنە  پرسیارانەش  ئەو  کە  دەکات،  خۆی  لە  پرسیار  کۆمەڵێک  بکڕێ،  فەرهەنگێک 

 تایبەتمەندیی فەرهەنگ، کە ئەمانەن: 

 ئایا جۆرو کوالیتی کاغەزەکە باشە؟  •

 ئایا واتای ئەو وشانەی تێدایە، کە بیری لێ دەکەینەوە، لە مێشکماندایە؟  •

 لە خۆ دەگرێت؟ ئایا هەندێ ڕووداوی مێژوویی جیهانی تێدایە و  •

 ئایا فەرهەنگ زانیاری گشتگیریی تێدایە؟  •

 ئایا ئەو ڕاڤەو پێناسانەی لە فەرهەنگ هەیە وردو ڕوونن؟  •

 ئایا فەرهەنگ نموونە و بەڵگە پێشکەشدەکات لە بارەی ڕوونکردنەوەی وشەکانەوە؟ •

 ئایا فەرهەنگ بایەخ بە گۆکردنی  وشەکان دەدات؟ •

 پراگماتیکی پێشکەش دەکات؟ ئایا فەرهەنگ زانیاری   •

ئیدیۆم   • و  پەند  یان  و.......هتد،  فرەواتایی  و  هاوبێژی  وشەی  بە  ئاماژە  فەرهەنگ  ئایا 

 بەکاردێنێ؟ 

واتاسازییەوە   • و  دەنگسازی  و  ڕستەسازی  و  وشەسازی  لەبارەی  زانیاری  فەرهەنگ  ئایا 

 ( ٢٧:  ٢٠٢٣تێدایە؟ )شەهاب شێخ تەیب :  

دەرو و  پێشەکی  فەرهەنگدا  لە  بنەمای  واتە  وەک  پاشکۆکان  و  ڕێکخستن  و  زانیارییەکان  ازە 

فەرهەنگ پێویستە، هەروەها لە تایبەتمەندییەکانیشدا دەروازە زانیارییەکان بدرێت، لەگەڵ نموونەو  

 بەڵگە بۆ وشەکان، گۆکردنی وشەکان، زانیاری ورد لەسەر وشەکان.  

یەنی تیۆری و پراکتیکی هەیە،  کەواتە "زانستی فەرهەنگنووسی، وەک هەموو زانستەکانی تر، لا

کاری فەرهەنگ لە ڕووی تیۆرییەوە بریتییە لە دیاریکردنی لێماو دەروازەی زانیاری هەر لێمایەک،  

بەم پێیە لێما بریتییە لەو هێما زمانییانەی بە پێی پەیڕەوی )أ، ب، ت،........(و یاساو ڕێسای زانستی  

ح  ( تۆماردەکرێن."  فەرهەنگدا  لە  عومەر: فەرهەنگنووسی  شیلان  لە  ١٢٨:  ٢٠٠٩سین،  واتە   ،)

و   )فۆنۆلۆژی  زانیارییەکانی  دەروازە  دیاریبکرێت،  لێما  پێویستە  فەرهەنگنووسی  زانستی 

فەرهەنگدا   لە  پیتەکان  ریزبەندی  پێی  بە  بدرێت،  لێماکان   )......... سینتاکس،  و  مۆرفۆلۆژی 

 بنوسرێن.  

ن/ دا بمانەوێت  -ێی ريزبەندی پيتەکان، لە پيتی / کوردی بنوسرێتەوە بە پ   ئەکاديمی   ئەگەر فەرهەنگی 

 وشەی )نان( تۆمار بکەين، بەم شێوەی لای خوارەوە دەخرێتە ڕوو. 

نان : خواردنێکە لە دانەوێڵە وەک گەنم وجۆ و گەنمەشامی.....هتد. لە ماڵدا نانکەر)ژن(بە   •

 بە تەنوور دەيبرژێنێت. ساج دەيبرژێنێت و لە تاوەدا سوری دەکاتەوە، لە بازاردا نانەوا )پياو( 

 لە مۆرفۆلۆژيدا : نانبڕين، نان و ئاو بڕين، نانکردن، نانخواردن...  •

 وشەی لێکدراو : نانوچا،نانوئاو، نانی ساجی، نانی هەورامی، نانی گەنم، نانی جۆ 

 لە سينتاکسدا : نانی تەنوور دەبرژێت. نانی ساج دەبرژێت.   •

 پەنجەکێش، ناوەشکێنە..   لە ماڵەوە : نانی تيری، کولێرە،          

 لە بازار: کولێرە، لواشە، سەموون،ساج : کەلانە، نانی هەورامی، شلکێنە           

 تاوە : ناوساجی، کولێچە، برمە، پاقلاوە.             

ڕۆن،   • بە  کەلانە،کولێرە  شلکێنە،  سەموون،  لەواشە،  کولێرە،  هاوواتا:  واتاوە،  ڕووی  لە 

 ناوساج. 

ک دەروازەيەکی زانيىىاری چڕو ورد تۆمىىارکراوە، وەک  مێىى)فەرهەنىىگ بەرامبەر هەر لێکسىىىىىي  
زانياری فۆنۆلۆژی، چۆنيەتی گۆکردنی فۆنەتيکی، زانياريی مۆرفۆلۆژی، زانياری سىىىينتاکسىىىی،  

 تايبەت بە بەرهەمهێنانی فرێزو رستەکان، زانياری واتايی.

يىدا شىىىىىێوەی فۆنۆلۆژی و دەربڕينی فۆنەتيکی  زانيىاری فۆنۆلۆژی و فۆنەتيکی: لە زمىانی کورد -١
 (٤،٣،٢،١دەکرێت وەک ئەم نموونانەی خوارەوە بخرێتە ڕوو،،وەک )،

 (IPAفۆنۆلۆژی                         دەربڕينی فۆنەتيکی )

..........................................                   .......................... 

 پژدەر||    پشدەر-١

 |هەژدە|    هەشژدە-٢

 |دەزگا|    دەستگا-٣

 |دەزگيران|   دەستگيران-٤

زانياری مۆرفۆلۆژی: لە مۆرفۆلۆژيدا زانياری لەسىىەر وشىىەکە سىىەر بە   بەشىىە ئاخاوتنێکە و  -٢
 (٦. ٥دياريکردنی مۆرفێمەکانی سينتاکسی بێت يان وشەدارێژ، وەک )

 کوڕ                 ناوە  -٥

 ناسراوييە، مۆرفێمی بەندی سينتاکسييە           ەکە     -

 جوان                 ئاوەڵناوە  -٦

زانیاری سکککککینتاکسکککککی : تایبەت بە بەرهەمهێنانی فرێز، لە فرێزدا چۆنیەتی پێکەوە بەسکککککتنی    -٣
 ( ٩، ٨، ٧وشەکان و خستنەپاڵیەکیان.  وەک  )

 خستنەسەری|  -کوری من                بە مۆرفیمی | -٧

 |  خستنەسەرا -بە مۆرفیمی |                خشکا تە -٨

 . |  خستنەسەرێ -بە مۆرفیمی |کوڕێ وی               -٩

 

لە )هىاوواتىا،  ( ١٣،  ١٢، ١١، ١٠زانيىاری واتىايی: ديىاريکردنی پەيوەنىدييە واتىاييەکىان. وەک  )  -٤
، کۆلێژی  ١١:٣٠: چکاوپێکەوتن سکککککەعکات سکککککازان زاهیر  )   دژەواتىا، فرە واتىا، هىاوبێژ.....هتىد.(

 (١٥/٨/٢٠٢٣پەروەردەی شارەزوور، 

زاراوەيەکە، پەيوەندی واتايی نێوان وشىىىىىەکان و ئەو لێکسىىىىىيکىانەی هەمان واتا  هاوواتا :   •
 وەک:Crystal.D (2003:45)دەگەيەنن دەخاتە ڕوو. ) 

 شۆخ            جوان  -١٠ 

دوو وشىىە واتاکانيان پێچەوانەبێ، يان "بريتييە لەو دوو وشىىە جياوازەی، کە دوو    دژواتا : •
 (، وەک:١١٦: ٢٠١٠حد مشير دزەيی: واتای جياوازيان هەيە." )عبدالوا

 نارێک             ێکڕ -11

وشىەيەک چەند واتايەکی هەبێت، يان " وشىەيەکە زياتر لە واتايەکی هەيە، بەڵام   فرە واتا :   •
 واتاکانيان لە بنجەوە لە يەک نزيکن و بە يەک وشە لە فەرهەنگدا دەنوسرێن.(

 (، وەک: ١٠٥)هەمان سەرچاوەی پێشو:  
 دەسەڵات            گەورە  آ/ -١2

 قەبارە           گەورەب/                 

 تەمەن           گەورەپ/                  

ئەو وشانەی هەمان فۆرميان هەيە، يان "ئەو وشانەن، لە خوێندنەوە و نووسيندا  هاوبێژی :   •
 :وەک  (،١٩٧٥:١٥وەکيەکن، بەڵام لە واتاو پەيدابوونياندا جياوازن." )ئەورەحمانی حاجی مارف:

 . (خاڵنوقتە         برای دايک،        خاڵ         -١3   
 

ستەمی کار، جۆری دەربڕينی وشەکان، ڕێزمان،  ي"فەرهەنگ زانيارييەکانی، وەک: ڕێکخستن، س 

داڕشتنی وشە، ڕوونکردنەوەی شێوە بنەڕەتيەکانی وشە وپەيدابوونيان لە خۆی دەگرێت، هەروەها  

اتا و دژواتا لە  تايبەتيەتی سينتاکسی وشەکان،ريزکردنی پيتەکان، کورتکردنەوەيان، دۆزينەوەی هاو

ەتی وشەکان لێکبداتەوە و شێوە کۆنەکانی ڕوون  ڕ فەرهەنگدا ڕوون بکرێتەوە، دەبێت فەرهەنگ بنە

:  ،  بکاتەوە." )رەشيد  ئەبجەدی    ە(، وات١٥٢- ١٥١:  ٢٠٠١جەما   پێی  بە  لە فەرهەنگدا وشەکان 

وتۆمارکردنی واتايان  پيتەکان بوار ريز دەکرێن، واتاو جۆری دەربڕينيان پێکهاتەيان وپەيدابوونيان  

 و هاوواتايان و دژواتايان دەنوسرێت.  

"لە دەروازە فەرهەنگيە تاک زمانەکاندا، ئەو زانياريەی کە دەيدەن زۆر کەمە، لەو ئاستەدا نييە کە  

فەرهەنگە   خێرای  بەسەرداچوونەوەيەکی  ئەوەی  کورتی  بە  بگەينێ.  زمان  فێرخوازی  بە  کەڵک 

 يە دەروازەکانيان زۆر تەسکە، ئەمەش بۆ دوو هۆ دەگەڕێتەوە: کوردييەکان پيشانی دەدات، ئەوە 

 فەرهەنگنووس کەڵک بە فێرخوازانی زمان بە ئەرکی سەرشانی خۆيانی نازانن.  -1

فەرهەنگنووسەکان بە زۆری شارەزا و پسپۆری بە سەليقەن، بەڵام ئاگاداری زمانەوانی نين،    -2

وەرنەگرتووە بەردەوام، کە لە نيوەی دووەمی  کەم و زۆر کەڵکيان لەو شۆرش و گۆڕانە گەورەيە  

 ( ٣٧٠  -٣٦٩: ٢٠١٠محمد معروف : ، سەدەی بيستەمەوە تا ئەمڕۆ بەردەوام بەرپايە ")فتاح

فەرهەنگی ئەکاديمی )زانسىىتی( ئەو فەرهەنگەيە کە زانيارييەکی تەواو لەسىىەر وشىىەکان دەدات کە 
زمانی  دەنوسىىىرێتەوە، يان بە تيم کارەکە  کۆکراونەتەوە، لە لايەن  کەسىىىانی شىىىارەزاو پسىىىپۆڕی  

ئەنجام دەدرێت لە لايەن  سىىىىەنتەرێک يان دەزگايەکەوە کارەکە جێبەجێ دەکرێت، لەرووی کاتەوە  
ماوەيەکی زۆر دەخايێنێت، تا وشىەی سىەرجەم زارو شىێوە زارەکان کۆدەکرێتەوە و رێکدەخرێت بە  

ژی و فۆنەتيک و مۆرفۆژۆژی و سىينياکس  پێی فيڵدە واتاييەکان، هەر لێکسىيمێک لە ڕووی فۆنۆلۆ
و پەيوەندييە واتاييەکانەوە پراگماتيک و ئيديۆمەوە شىی دەکرێتەوە. تاوەکو ئەوەی بە دوای زانياری  

 وشەکاندا دەگەڕێت بتوانێت زانياری تەواوی دەست بکەوێت.

وەک، وشىىىەی )گوڵ( کە هەموو    ،هەروەها لە فەرهەنگدا کێڵگەواتاييەکانی وشىىىەکان دياريدەکرێت 
گىوڵە   مىێىخەک،  گىوڵە  مىيىنىىىا،  )گىوڵەبىىىاخ،  وشىىىىىەوە  ئەم  رکىێىفىی  ژێىر  دەچىنە  گىوڵ  جىۆرەکىىىانىی 

 بەيبوون،........هتد(

هەروەها دەکرێت ميتافۆڕ و ئيديمی وشىىىىىەکان لە فەرهەنگدا بخرێتە ڕوو، سىىىىىەبارەت بە ميتافۆڕ  
و يىاری کردنە بە سىىىىىيمىا واتىاييەکىان،   محمىد معروف فتىاح دەڵێىت " بريتييە لە تىايبەتييەکىانی زمىانی

(، يان  " وشىە بۆ  ٤٨:  ٢٠٠٥سىڕينەوەی هەندێک و بەر رۆشىنايی هەندێکی تر "  )سىازان رەزا :
واتای دروسىتی خۆی بەکارنەبرێ، بەڵکو  بۆ مانايەکی تر بخوازرێ و مەبەشىتێکی تر بگەيەنێ" ) 

کىار نەهێنرێىت،بە واتىايەکی تر (، واتىا  وشىىىىىە بە واتىای فەرهەنگی  بە٢٥:  ١٩٨٢عەزيز گەردی:  
 بەکاربهێنرێت، ياری کردن بێت بە سيما واتاييەکان.

دەتوانرێت لە پێوەندی گشىىتی بە تايبەتەوە  بۆ ) بوونەوەرە زيندووەکان( لەم هێڵکاريەی خوارەوەدا  
 :بخرێتە ڕوو

 
 ( ١هێڵکاری ژمارە )                                     

   

کت  لە  هێڵکاری   ) ئەم  لاپەڕە  )واتاسازی(  زمانەوانی  ەوە   ١٥١ێبی   ) مستەفا  عوسمان  پەروين   )

مەبەستمان لەم هێڵکارييەی سەرەوە ئەوەيە، کە هەر يەکە لە وشەی ) ڕوەک، مرۆ ،  .  وەرگيراوە

دار، ژن، پياو( کاتێک لە فەرهەنگدا دەنوسرێنەوە کە پەيوەندی گشت بە تايبەتەوە دەيانگرێتەوە،  

 . ەسەر وشەکان بدرێت دەبێت وردەکاری ل

لە کۆتايی توێژينەوەکەدا ئەوە دەخرێتەوڕوو کە فەرهەنگی ئەکاديمی بۆ زمانی کورديی بنوسرێتەوە  

زارو   سەرجەم  وشەی  دابمەزرێت،  تێدا  پسپۆڕی  کەسانی  و  ئەکاديمی  دەزگايەکی  بە  پێويستی 

لە مەبەستمان  بدرێت،کە  وشەکان  لەسەر  وردەکاری  بنوسرێت  تێدا  دەروازە    شێوەزارەکانی 

ەنگدا تۆمار دەکرێت بەشە ئاخاوتنەکەی دياريبکرێت،  هک لە فەر يەوشە  زانيارييەکانە، واتە هەر

پێکهاتەکەی  مۆرفۆلۆژييەوە  ڕووی  لە  دەخوێنرێتەوە،  چۆن  سينتاکسی    بنوسرێت،  دواتر  لايەنی 

)هاوواتا وايايەکان  پەيوەنديە  پاشان  ڕوو،  دژواتا يیبخرێتە  فرەواتاي،  هاوبێژي ی،  لايەنی  يیی،   ،

 ميتافۆرو ئيديەم و پراگماتيکی بخرێتە ڕوو. 

زيندووەکانبونەوەرە

مرۆ 

نێر

پياو

باوک برا

مام باپير

خاڵ

کوڕ

مێ

ژن

دايک خوشک

پوور نەنک

خاأۆژن مامۆژن

کچ

رووەک

گژوگيا گوڵ

نێرگز هێرۆ

لاولاو شەوبۆ

بەيبوون

دار

بەردارداری بێبەرداری

وەريوگەڵاداری سەوزهەميشەداری

 ەكانی توێژینەوەكە: ئەنجام

نوسینەوەی فەرهەنگ بنەمایەکە بۆ دەوڵەمەندکردنی هەر  زمانێک  لە دونیادا، فەرهەنگ   .1

 ئاستی ڕۆشنیری ئەو نەتەوە دیاری دەکات.  

دەکرێ فەرهەنگەکەی )شێخ محمدی خاڵ( بکرێت بە بنەمایەک بۆ نووسینەوەی فەرهەنگی   .2

مۆرفۆلۆژی، سینتاکس،  زمانی کوردی، ئەو دەروازە زانیاریانە تیایدا باس نەکراوە وەک : 

 پراگماتیک....هتد. بۆ وشەکان بخرێتە ڕوو، کە پێشتر نەکراوە. 

لە فەرهەنگەکەی خاڵدا نەتوانراوە وەک فەرهەنگەکانی زمانی عەرەبی و فارسی هەموو   .3

 دەروازە زانیارییەکان  بنوسرێت. 

دکردنی  بەشێک لەو کارانەی لە فەرهەنگی ئەکادیمیدا پێویستە، وەک کۆکردنەوەو ریزبەن  .4

 وشەکان و واتاکەیان لەم فەرهەنگی خاڵدا ئەنجام دراوە. 

لە فەرهەنگی خاڵدا خزمەتێکی باشی بە لایەنی واتاسازی کردووە، کە ئاماژەی بە پەیوەندییە   .5

 واتایەکان کردووە. 

 

 :  كە توێژینەوەپێشنیارەكانی ڕاسپاردەی 

كە    ،مەڵۆیەک بهاونە سەر خەرمانی زانایانوە  نە لە پسپۆڕان لەلای خۆیا   یەکێک  پێویستە هەر -١

 . خەمخۆری فەرهەنكی زمانی كوردی بوون

بۆ نوسینەوەی فەرهەنگی زمانی کوردی بە واتا زانستییەکەی سەنتەرێکی فراوان و کەسانی    - ٢

 پسپۆڕو بوجەیەکی باش دابین بکرێت، بۆ ئەوەی پارێزگاری لە زمانەکەمان بکەین 

